
Wieder isch es sowit
Es isch FASNACHTSZIT!

Chleistere, Schniede, Nähie
Chlebe, Mole, Drähie. 

Alli hän Alles gäh was goht,
damit denn au das Kostüm stoht. 

Jetzt isch bald alles fertig und parat, 
alli sin bereit für die fröhlichi Tat. 

Jetzt am Fritig isch es au endlich sowit: 
Chömmet alli, ihr liebe Lüt. 

Durch dBegegnigszone laufe alli Fasnachtskinder, 
jedi Klass mit ihrne Sujetbilder. 

Farbig, fröhlich, luut und schön
drzue, vo dr Clique und Gugge, schöni Tön. 

Also los, sig au du bereit und voller Freud, 
wenn jedes Chind sini Konfetti streut. 

Jublet de Chinder zue uf dr Stross, 
das wär eifach nur grandios!

In dem Sinn: bis am Fritig!
E fasnächtliche Gruess und gell: 

Treffpunkt Begegnigszone, rechtzitig. 

Schuelfasnacht, Achtung – Fertig – Los …
 … Mir treffe uns am Fritig uf dr Stross


